ساعتها يقوم يقول يارب انا آسف انا تائب من كل اللي فات انا كنت غلط وهنا يحصل النبأ التنصل من تضييعها والظن في الأنفاس في باقيها ان ساعتها بأه عشان نحسب أيامنا احنا في شهر ايه دلوقتي لا دا احنا نحسبها و النَفَس دا رقم كام النهاردة حتتحسب كده بالثواني مش بالسهولة للأسف الشديد النهاردة انه احنا في شهر شعبان دا رمضان قرب كأننا كنا نايمين عشر شهور من رمضان اللي فات جايين نفوق النهاردة خطأ نايمين نفوق كل جمعة ياه دا الجمعة جا بسرعة معقولة الشهر فات؟ اه لما الإنسان تتم عنده اليقظة على السرعة التالتة الأولانية كانت لحظٌ قلبي الى النعمة والتانية مطالعة الجناية والتالتة انتباه الى معانيه من الزيادة والنقصان من الأيام حيبقى فاهم دي السرعة التالتة طالعة على الثالث الزيادة والنقصان من الأيام عشان يبقى الوصول مفيش بعد ثلاثة خلاص انتهى انه حيبدأ يحاسب على النَفَس نصيحة قديمة أوي من مشايخنا يابني ما تشتغلش ببلاش ياما ناس عايشة حيتها ببلاش الثمن الحقيقي انك يكتبلك مع كل نَفَس حسنة مع كل نَفَس حسنة وأنا بقول ان البلاوي السودا اللي اتعملت في سنين طويلة لا يمكن تتغفر الا بكدة لأنه كان مع كل نفس معصية كان مع كل نفس معصية فيبدأ يكون مع كل نفس طاعة لعل دي تغفر دي , دي تمحو دي , دي ترفع دي , دي تكشف هم دي , فيضن الإنسان بالأنفاس قيل لبعض السلف قف أكلمك قال أمسك الشمس طب وقف اليوم وانا اتكلم لكن اليوم ماشي مقدرش اصل المشكلة ايه يا شباب؟ المشكلة ان الوقت اللي بموت مبيرجعش تاني صح؟ لو حبيت أستدركه فالوقت اللي حستدركه فيه دا فيه واجب تاني يبقى ضيعت الواجب التاني واضحة؟ يعني ايه؟ يعني انا دلوقتي في الوقت دا في الساعة دي قاعدين فيها نسمع الكلمات الطيبة دي نسأل الله ان ينفعنا بها مش فاضي دلوقتي مشغول في أي حاجة حبقى اسمع الشريط الساعة دا بعد كده في وقت تاني طب ماهي الساعة التانية كان مفروض تعمل فيها حاجة تانية يبقى ضيعت التانية والثالثة وهكذا تفضل ترحل وزي ما قلنا قبل كده كأن اتنين طالعين سلم من مية درجة فالاتنين طالعين لحد الدرجة العشرين الأولاني طلع لحد الواحد وعشرين والتاني وقف اتنين وعشرين والتاني لسة واقف تلاتة وعشرين والتاني لسة واقف لما يطلع دا واحد وعشرين يبقى التاني فين في اربعة وعشرين مش ممكن يحصله بأه خالص فما بالك لو عند عشرين دا طلع واحد وعشرين والتاني نزل تسعة عشر والغالب انه مابينزلش تسعة عشر دا بينزل لصفر لأن اللي بينزل يدألج على السلالم مابقدرش يمسك نفسه غالبا غالبا إلا إذا تداركه الله برحمة نسأل الله ان يلطف بنا فما بالك بأه ان يبقى التاني في واحد وعشرين واتنين وعشرين ودا لسة حيطلع ايه؟ واحد واتنين فتبقى مصيبة فالشايف ان الإنسان يعرف ما فاته من عمره ودي محتاجة انك تتحسر عليها فيبخل بأنفاسه عن ذهابها ضياعا في غير ما يقربه الى الله وهذه حقيقة الخسران المشترك بين الناس مع تفاوتهم في قدره قلة وكثرة فكل نَفَس يخرج في غير ما يقرب إلى الله فهو حسرة على العبد في معاده ووقفة له في طريق سيره ونكسة ان استمر وحجاب ان انقطع به يبقى كل لحظة بتضيع منك في غير طاعة وقفة ان استمرت الوقفة تبقى نكسة وان طالت النكسة تبقى حجاب ونسأل الله العافية وقفة ان طالت الوقفة تبقى نكسة حيرجع ما احنا قلنا هو واقف على الدرجة العشرين ما يقدرش يقف كتير حيفضل واقف ماسك نفسه شوية بعدين حيبدأ يقع يا يطلع يا يقع الطريق اللي شقوق يا طالع يا نازل فإذا وقع حيبقى حجاب بينه وبين ربنا ما هي المشكلة في ايه؟ المشكلة مش في انك انت أذنبت وتبت المشكلة انك انت عرفت الحق ورجعت نكرت برضو رجعت يقول ابن القيم: والزمان من جملة اصول النعم عن عبد الله بن مسعود قال: سألت رسول الله صلى الله عليه وآله وسلم : أي الأعمال أحب الى الله؟ قال: الصلاة على وقتها .. الصلاة على وقتها  , وعن ابن عباس رضي الله عنهما قال: قال رسول الله صلى الله عليه وآله وسلم : نعمتان مغبون فيهما كثير من الناس الصحة والفراغ .. الصحة والفراغ , مسألة ال المسألة التي احنا بصددها وهي قول الشيخ: فكل نَفَس يخرج في غيرها يقرب إلى الله تعالى فهو حسرة على العبد في معاده ووقفة له في طريق سيره أو نكسة ان استمر او حجاب ان انقطلع به ابن القيم في طريق الجريتين بأه يقول ايه يقول فإذا سلك العبد على هذا الطريق الطريق الى الله عطف عليه ربه فقربه واصطفاه وأخذ بقلبه إليه وفي جميع أموره تولاه في معاشة ودينه وتولى تربيته أحسن وأبلغ مما يربي الوالد الشفيق ولده فإنه سبحانه القيوم المقيم لكل شيء من المخلوقات طائعها وعاصيها فكيف تكون قيوميته بمن أحبه وتولاه وآثره على ما سواه ورضي به من الناس حبيبا وربا ووكيلا وناصرا ومعينا وهاديا فلو كشف الغطاء عن ألطافه وبره وصعنه له من حيث يعلم ومن حيث لا يعلم لزاد قلب العبد محبة له وشوقا إليه ولتقطع قلبه شكرا له ولكن حجب القلوب عن مشاهدة صنع الله لك إخلادها إلى عالم الشهوات والتعلق بالأسباب فصُدت عن كمال نعيمها وذلك تقدير العزيز العليم يعني إنسان لو أقبل على الله بقلبه فإن الله عز وجل يقبل عليه ويأخذ بيده ويصنع له ولكن احنا مش شايفين صنع ربنا لينا نتيجة تعلق قلوبنا بالشهوات وتعلق قلوبنا بالأسباب فاحنا شايفين الأسباب وناسيين ان اللي سبل الأسباب دي مين؟ الله وإلا فأي قلب يذوب حلاوة معرفة الله ثم يركن إلى غيره ويسكن إلى سواه هذا لا يكون أبدا اسمع الكلام اللي جاي بأه لانه خطير بقولي ومن ذاق شيئا من ذلك وعرف طريقا موصلة الى الله ثم تركها وأقبل على إراداته وراحاته وشهواته ولذاته وقع في آثار المعاصي وأودع قلبه سجون المضايق وعذب في حياته عذابا لم يعذّب به أخد من العالمين اه والله ان اللي عرف طريق لربنا يعني ربنا فتحله باب قيام الليل باب حفظ القران وتلاوة القران باب الذّكر وحلاوة الذّكر باب طلب العلم والإنهماك عليه وتعليمه للناس وبعد كده سُلِب منه هذا أو الانسان نفسه أعرض عن هذا وانشغل عن هذا وأقبل على راحاته وشهواته ولذاته تبقى الشهوات دي عذاب لا يطاق 
